
Karik interese atu kuda variedade ai-horis hirak ne’e, bele 
kontaktu imi nia Xefe-Suku, Estensionista no Edifísiu MAP munisípiu 

kona-ba fatin no númeru kontaktu husi GKHF no PFK sira, loja 
agrikultura no sentru produsaun fehuk midar no ai-farina kain iha 

imi-nia munisípiu laran.

Produtór Fini Komersiál (PFK) hamutuk 70 no Grupu 
Habarak Fini Komunidade (GHFK) hamutuk 1,200, prodús 
fini kualidade di’ak ba agrikultór sira iha Timór laran. Sira 
servisu hamutuk ho ekipa SFN-MAP hodi garante fini nia 
kualidade di’ak no asegura fini bele to’o ba agrikultór sira 
iha tempu kuda. 

Atu bele fiar katak agrikultór 
sira simu ka sosa fini kualidade 
di’ak, tenke haree didi’ak ba 
informasaun pakote fini iha 
label ho loloos!

Glosáriu: 
Sistema: sasán lubun ida ne’ebé hamutuk tuir orden; Agrikultór: 
to’os na’in; Variedade: la hanesan sira seluk; Aromátiku: morin 
di’ak; Label: Informasaun kona-ba kualidade fini; Pakote: sasán 
sira ne’ebé ita falun sai ida.

Ida ne’e nu’udar ezemplu ida husi pakote batar fini komersiál ne’ebé prodús husi PFK.

Pakote batar fini komersiál

Falun kaber ho plástiku dóbru no la naklés,  
atu nune’e bele prevene fuhuk tama ba 
laran.

Label kór de roza hatudu katak fini komersiál 
ne’ebé aprova husi departamentu fini MAP.

Naran husi variedade fini iha pakote laran.

Informasaun kona-ba númeru rejistu 
produtór fini komersiál, naran husi xefe PFK, 
fatin no númeru telemóvel. 

Data kona-ba prazu Fini.

Naran husi produtór fini komersiál.

Marka Fini ba Moris husi Sistema Fini 
Nasionál, garante fini nia kualidade.

Todan fini iha pakote laran.

Informasaun kona-ba rezultadu teste husi 
MAP no data teste.

Konteúdu sira iha pájina 6 no 7 mai husi:




